
ДП. бр. 337
Дисциплинската комисија при Комората на извршители на Република Македонија (подолу како ДК при КИРМ), во состав: извршител Алберто Ребула претседател на ДК на Комората на извршители на РМ, извршител Саветка Ѓорѓиева член-известител на Дисциплинска Комисија, судија Весна Богдановска Основен суд С 2 С, судија Софија Миленкова Основен суд С 2 С и Нуман Лимани од Министерство за правда, како членови на Дисциплинска Комисија, и секретар на Дисциплинска комисија Билјана Николовска како записничар, постапувајќи по Предлогот за поведување на дисциплинска постапка бр. 3258 од 28.12.2012 година на Претседателот на КИРМ, во отсутво на обвинетиот извршител Љ.Д од С, по одржан претрес на ден 21.01.2013 година го донесе следното
РЕШЕНИЕ

Извршител Љ.Д именуван за Основен суд С 1 С и Основен суд С 2 С 
Виновен е

ЗАТОА ШТО:

вршејќи ја извршителската дејност во периодот од 29.06.2012 до 11.09.2012 година не бил достапен за странките во тек на работно време ниту ја известил Комората на извршители за примената на телефонските броеви на извршителската канцеларија
со кои дејствија извршителот Љ.Д од С, сторил дисциплинска повреда “ги повредува правилата на Етичкиот кодекс на однесување на извршителите со што го намалува угледот на извршителската должност “ по чл. 54-в став 1 алинеа 2 од Законот за извршување 
па врз основа на член  54-в став 1 алинеа 2 од Законот за извршување 
му се изрекува дисциплинска мерка 
ЈАВНА ОПОМЕНА

Дисциплинската мерка јавна опомена се става на огласната табла во седиштето на Комората, 60 дена од денот на изрекувањето

Образложение
Предлогот за поведување  на дисциплинска постапка бр.3258 од 28.12.2012 година е поднесен од  страна на Претседателот на КИРМ против извршител Љ.Д од С именуван за Основен суд С 1 С и Основен суд С 2 С. Предлогот е поднесен со наводи дека претседателот на Комората на извршители на РМ, постапувајќи по поднесени приговори од странките: П.Сод С; стечаен управник З.Ј ДГТУ Д ДОО во стечај Вевчани и Министерство за одбрана, сите против извршител Љ.Д од С, утврдил дека извршителот ги исклучил фиксниот и мобилниот телефон кои биле на име на канцеларијата и ги заменил со нови без за истите да ги извести своите клиенти ниту пак за тоа ја известил Комората на извршители. Во истиот период, вратата на канцеларијата била заклучена во текот на работното време кое е истакнато пред влезот на извршителската канцеларија, на кој начин извршителот останал недостапен за контакт подолг временски период, па со ваквото несовесно постапување спротивно на етичките норми, професионални стандарди и правилата на извршителската должност извршителот Љ.Д од С сторил дисциплинска повреда “ги повредува правилата на Етичкиот кодекс на однесување на извршителите со што го намалува угледот на извршителската должност “ по чл. 54-в став 1 алинеа 2 од Законот за извршување.

Извршителот Љ.Д именуван за Основен суд С 1 С и Основен суд С 2 С, видно од повратница за прием на пошта на ден 15.01.2013 година уредно го примил прелогот за поведување на дисциплинска постапка со барање за произнесување по повод кое до ден на главен претрес се нема произнесено. Дисциплинската комисија на КИРМ одржа главен претрес на ден 21.01.2013 година во отсуство на обвинетиот извршител, уредно поканет видно од повратница за достава на покана за главен претрес примена на ден 14.01.2013 година .Извршителот Љ.Д од С не се јави на главен претрес ниту пак го оправда своето отсуство.

Дисциплинската комисија на КИРМ на претрес на ден 21.01.2013 година, ги дозволи и изведе следните докази: Пријава од П.С од С д.б.1356 од 29.06.2012 година; Поплака на работењето на извршител од ДГТУ Д ДОО во стечај В   д.б.1658 од 03.08.2012 година ; Допис од Министерство за одбрана д.б.1747 од 24.08.2012 година.
Дисциплинската комисија на КИРМ на одржан главен претрес, ги разгледа наводите изнесени во предлогот од ден 28.12.2012 година, па ценејќи ги сите докази одделно и заедно, ја утврди следната фактичка положба:

Извршител Љ.Д од С, вршејќи ја извршителската дејност во периодот од 29.06.2012 до 11.09.2012 година ги исклучил фиксниот и мобилниот телефон кои биле на име на канцеларијата и ги заменил со нови без за истите да ги извести своите клиенти ниту пак за тоа ја известил Комората на извршители. Во истиот период, вратата на канцеларијата била заклучена во текот на работното време кое е истакнато пред влезот на извршителската канцеларија, на кој начин извршителот останал недостапен за контакт подолг временски период, па со ваквото несовесно постапување спротивно на етичките норми, професионални стандарди и правилата на извршителската должност извршителот Љ.Д од С сторил дисциплинска повреда “ги повредува правилата на Етичкиот кодекс на однесување на извршителите со што го намалува угледот на извршителската должност “ по чл. 54-в став 1 алинеа 2 од Законот за извршување.
Дисциплинската комисија одлучувајќи по повод основаноста за предлогот за дисциплинска постапка, утврди дека извршителот не ја известил Комората ниту странките во извршувањето за својата промена на телефонските броеви и дека вршејќи ја својата должност извршител останал недостапен во тек на работното време на извршителската канцеларија во период од 29.06.2012 до 11.09.2012 година со што  ја сторил дисциплинската повреда која му се става на товар: “ги повредува правилата на Етичкиот кодекс на однесување на извршителите со што го намалува угледот на извршителската должност “.

 
Дисциплинската комисија при определување на видот и висината на дисциплинската санкција ги ценеше сите олеснителни и отежнителни околности, а пред се олеснителната околност дека до сега на извршителот не му е изрекувана дисциплинска мерка, а како отежнителни околности тежината на дисциплинската повреда и последиците од намалување на угледот на извршителската дејност на извршителите во РМ, па во склоп на истите му ја одмери казната. Дисциплинската комисија смета дека со ваквата казна ќе се постигнат целите на генералната и специјалната превенција. 
Дисциплинската Комисија при КИРМ на ден 21.01.2013 година согласно чл. 59-в став 1 од Законот за извршување (Сл. Весник на Р. Македонија бр.35/05, од 18.05.2005 год. 50/06, 129/06, 8/08, 83/09 50/10, 83/10, 88/10 и 171/10)  одлучи како во изреката на ова решение.

Правна поука : против оваа одлука извршителот има право на правна заштита со поведување на управен спор пред Управен суд на РМ во рок од 30 дена по приемот

                                                




 Претседател на Дисциплинска
                                                                         
            комисија,

   





                                 Алберто Ребула
Дн:       Претседател на КИРМ

        Министерство за правда
             Извршител  Љ.Д од С
             Архива

